sle

Republika e Kosovés
Republika Kosova/ Republic of Kosovo

Késhilli Prokurorial i Kosovés/ Tuzilacki Savet Kosova/Kosovo Prosecutorial Council

Késhilli Prokurorial i Kosovés, né bazé té nenit 7, paragrafi 1, nénparagrafi 1.31 té Ligjit
Nr. 06/L-056 pér Késhillin Prokurorial té Kosovés dhe nenit 14, paragrafit 4 té Ligjit Nr.
08/L-167 pér Prokurorin e Shtetit, né takimin e mbajtur mé !

RREGULLORE NR. /2024 PER MANDATIN, STRUKTUREN, FUNKSIONIMIN
DHE ORGANIZIMIN E ZYRES PER MBROJTJE DHE NDIHME VIKTIMAVE

KAPITULLI I
DISPOZITAT E PERGJITHSHME

Neni 1
Qéllimi

Me kété rregullore pércaktohet mandati, funksionimi struktura dhe organizimi i Zyrés
pér Mbrojtje dhe Ndihmé Viktimave.

Neni 2
Fushéveprimi

Kjo rregullore zbatohet nga Zyra pér Mbrojtje dhe Ndihmé Viktimave dhe mekanizmat
e tjeré brenda sistemit prokurorial té Kosovés.

Neni 3
Shkurtesat dhe pérkufizimet

ZKPSH - Zyra e Kryeprokurorit té Shtetit.
ZMNV- Zyra pér Mbrojtje dhe Ndihmé Viktimave.
Zyrtar - stafi administrativi ZMNV-sé.

Ll .

SEZMNV- Sistemi Elektronik pér Administrimin e Léndéve né Zyrén pér Mbrojtje
dhe Ndihmé Viktimave.



10.

Mbrojtési i viktimave ose pérfaqésuesi i viktimés - pérfagésuesi i autorizuar i té
démtuarit ose viktimés, i cili pérfagéson interesat e té démtuarit ose viktimés para,
gjaté dhe pas procedurés penale dhe, sipas nevojés, edhe né procedurat e tjera té
ndérlidhura.

Linjé ndihmése - éshté numér telefonik publik dhe pa pagesé pér t'ua mundésuar
viktimave dhe publikut njé¢ mekanizém konfidencial pér raportimin e veprave té
ndryshme penale té abuzimit, pér informimin e viktimave dhe personave e tjeré
lidhur me té drejtat e tyre, sigurimin e informatave té nevojshme pér shérbimet
ekzistuese dhe numrat kontaktues.

Viktimé ose i démtuar - personi i cili ka pésuar dém, duke pérfshiré démtimin fizik,
mendor ose emocional ose humbjen ekonomike té shkaktuar nga vepra penale, dhe
anétarét e familjes sé personit, vdekja e té cilit éshté shkaktuar drejtpérdrejt nga
vepra penale dhe gé kané pésuar dém si rezultat i vdekjes sé atij personi.

Raste me prioritet - kategorité e veprave penale, si¢ jané pércaktuar nga
Kryeprokurori i Shtetit, g¢ duhen trajtuar me prioritet nga mbrojtésit e viktimave.

Rast i hapur - rasti né té cilin ZMNV-ja apo mbrojtési i viktimave e pérfagéson
viktimén.

Raporti Ditor i Incidentit (RDI) - dokument qé pérgatitet nga policia pér ta
informuar menaxhmentin policor dhe agjencité e tjera lidhur me aktivitetin kriminal
né njé rajon té caktuar pér ¢do dité.



1.

KAPITULLI II
ROLI DHE STRUKTURA E ZMNV-sé

Neni 4
Mandati i Zyrés

ZMNV-+ja funksionon si zyré e pavarur né kuadér té Zyrés sé¢ Kryeprokurorit té
Shtetit pér ofrimin e shérbimeve pér viktimat e krimit gjaté procedurave ligjore dhe
pérfagésimin e interesave té tyre ne ¢éshtjet penale, civile, administrative dhe rastet
e tjera, té parapara me ligj.

ZMNV-+ja trajton si raste me prioritet ofrimin e mbéshtetjes dhe pérfaqésimit né
prokurori dhe gjykata té viktimave té dhunés né familje, trafikimit té genieve
njerézore, veprat penale kundér integritetit seksual, abuzimet dhe keqtrajtimet e
féemijéve.

Neni 5
Struktura e ZMNV-sé

ZMNV-ja funksionon né bazé té strukturés organizative, si né vijim:
1.1.Zyra gendrore né kuadér té ZKPSH-sé.
1.2.Zyrat regjionale.

Neni 6
Zyra qendrore né kuadér té ZKPSH-sé
Zyra gendrore né kuadér té ZKPSH pérbéhet nga:

1.1. Koordinatori i ZMNV-sé;

1.2.  Udhéhegési i Zyrave Regjionale né ZMNYV;

1.3. Udhé&heqési i Zyrés pér Shérbimet e Pérgjithshme dhe
1.4.  Zyrtar pér Linjé Ndihmése.

Stafi profesional dhe administrativ, si né vijim:

21. Zyrtari Logjistikeés;
2.2.  Asistent Ekzekutiv;
23. Zyrtar pér Financa dhe
2.4.  Zyrtar pér Transport.

Neni 7
Koordinatori i ZMNV-sé

Koordinatori i Zyrés pér Mbrojtje dhe Ndihmé Viktimave udhéheqé dhe pérfagéson
ZMNV-né dhe mban kontaktet me institucionet vendore dhe té huaja né Kosové né
kuadér té fushéveprimtarisé sé tij.

Siguron menaxhimin dhe funksionimin efektiv t¢ ZMNV-sé.

Pérfagéson ZMNV-né né grupet koordinuese ndérinstitucionale dhe merr pjesé né
grupet punuese pér hartimin e ligjeve né fushén e mbrojtjes sé viktimave té krimit.

Angazhohet pér ngritjen e kapaciteteve profesionale té stafit t¢ ZMNV-sé.

Propozon, planifikon, harton politika dhe praktika té reja né fushén e mbrojtjes sé té
drejtave té viktimave té krimit, avancim té bashképunimit me prokuroré dhe
institucione té tjera dhe éshté pérgjegjés pér implementimin e tyre.

Njofton dhe pérditéson stafin lidhur me aktet nénligjore, urdhéresat, udhézimet dhe
cfarédo akti tjetér, i cili ka ndikim né punén e ZMNV-sé.

Adreson ankesat lidhur me shkeljet e té drejtave té viktimave né sistemit e drejtésisé
te Zyra e Kryeprokurorit té Shtetit.

Administron buxhetin e miratuar dhe menaxhon personelin administrativ dhe
mbéshtetés t&é ZMNV-sé.

Pérpilon informata dhe té dhéna zyrtare lidhur me shérbimet e ofruara nga ZMNV-
ja pér raporte té ndryshme vendore dhe ndérkombétare.

Organizon takime té rregullta me stafin e ZMNV-sé pér koordinim me zyrat
regjionale dhe pér té adresuar ¢éshtjet e ndryshme lidhur me mbarévajtjen e punés.

4

12.

13.

14.

15.

Mund té delegojé disa kompetenca te vartésit e tij.

Koordinatori i ZMNV-sé i raporton Kryeprokurorit té Shtetit.

Vlerésimi i performancés pér Koordinatorin e ZMNV-sé béhet nga Kryeprokurori i
Shtetit dhe Drejtori i SKPK-sé.

Koordinatori i ZMNYV bén vlerésimin e performancés pér Udhéhegésin e zyrave
Regjionale dhe stafit té zyrés gendrore.

Ofron té dhéna sipas kérkesés sé Komisionit pér Vlerésimin e Performancés sé
Prokuroréve.

Neni 8
Udhéheqési i Zyrave Regjionale né ZMNV

. Udhéhegési i Zyrave Regjionale né ZMNYV ka pérgjegjésité si né vijim:

1.1.Koordinimin dhe mbikéqyrjen e punés sé udhéheqgésve regjionalé dhe
mbrojtésve té viktimave/pérfaqésuesve té autorizuar pér mbrojtje té viktimave;

1.2.Bén hulumtimin e legjislacionit dhe praktikave té dobishme pér céshtje té
ndryshme né fushén e mbrojtjes sé viktimave té krimit né c¢éshtjet penale,
administrative dhe civile;

1.3.0frimin e késhillave praktike dhe udhézime té nevojshme juridike té
udhéhegésve regjionalé dhe, sipas nevojés, edhe mbrojtésve té
viktimave/pérfagésuesve té autorizuar pér mbrojtje té viktimave gjaté punés sé
tyre ditore;

1.4. 1 pérgjigjet thirrjeve né telefonat kujdestaré pér rastet 24/7 h;

1.5.Siguron bashképunim né mes té zyrave regjionale dhe zyrés gendrore t&¢ ZMNYV;



1.6.Bén inspektimin periodik té zyrave regjionale pérfshiré inspektimin e léndéve,
seancave dhe mbarévajtjen e punés sé¢ udhéhegésve regjionalé;

1.7 Koordinon aktivitetet vetédijésuese lidhur me té drejtat e viktimave té krimit né
nivelin gendror;

1.8.Harton raporte té rregullta, javore, mujore, tremujore dhe vjetore;
1.9. Udhéheqési i Zyrave Regjionale bén vlerésimin e udhéheqésve regjionalé.

1.10. Udhéhegési i Zyrave Regjionale né ZMNV i raporton Koordinatorit t&¢ ZMNV-
s€.

Neni 9
Udhéheqési i Zyrés pér Shérbime te Pérgjithshme

. Udhéheq dhe pércakton objektivat e Zyrés pér Shérbime té Pérgjithshme, zbaton
politikat dhe vendimet té miratuara nga Késhilli dhe ZMNV-+ja, qé pérkojné me
fushéveprimtariné e Zyrés;

Siguron, udhéheq, koordinon dhe mbikéqyré logjistikén e nevojshme pér ZMNV-
né;

. Menaxhon pasuriné jofinanciare t¢ ZMNV-s¢, materialin shpenzues dhe depon né
ZMNYV;

Menaxhon hapésirat e punés dhe ndértesat e ZMNV-s¢, duke pérfshiré
mirémbajtjen e pérgjithshme té tyre dhe té gjitha sistemet e instaluara né ndértesa;

. Planifikon, siguron, mbikéqyr dhe kontrollon shérbimet e transportit dhe sigurisé
pér ZMNV-nég;

. Ofron mbéshtetje né hartimin dhe sigurimin e zbatimit té strategjive dhe planeve
té veprimit t¢ ZMNV-sé qé pérkojné me shérbimet e pérgjithshme;

7. Né bashképunim dhe koordinim me té gjitha njésité e ZMNV-ve identifikon dhe
vleréson nevojat brenda ZMNV-s¢;

. Menaxhon dokumentet zyrtare, siguron ruajtjen dhe arkivimin e dokumenteve
pérmes sistemeve pérkatése pérfshiré edhe sistemin elektronik;

Siguron dhe menaxhon shérbimet e pérkthimit dhe lekturimit pér Késhillin dhe
Prokurorin e Shtetit.



10. Propozon politika, rregulla, udhézime dhe procedura pérkatése nga
fushéveprimtaria e vet.

Neni 10
Zyrtari i Logjistikés

1. Né bashképunim me udhéhegésin e administratés harton planet e punés pér
zbatimin e detyrave té pércaktuara né bazé té objektivave dhe jep rekomandime
lidhur me realizimin e kétyre objektivave.

2. Ndihmon né vlerésimin e proceseve dhe procedurave té brendshme dhe
rekomandon ndryshime dhe pérmirésime me géllim té rritjes sé efikasitetit dhe

cilésisé sé punés.

3. Planifikon ¢éshtjet e logjistikés duke vlerésuar gjendjen e inventarit dhe pajisjeve
né zyre dhe propozon ndérrimin dhe asgjésim e tyre.

4. Mbané sistemin e regjistrimit té inventarit dhe materialit pér zyre, regjistrimin
dhe shifrimin e gjithé inventarit, sigurimin qé shénimet e dorézimit jané
nénshkruar dhe mbushur né kontrollimin hyrés dhe dalése.

5. Kujdeset pér lévizjen, shpérndarjen dhe ruajtien e materialit, inventarit dhe
pajisjeve tjera sipas kérkesave dhe procedurave.

6. Koordinon té gjitha aktivitetet né lidhje me akomodimin brenda ndértesés si dhe
koordinon aktivitetet pér furnizime qé ndérlidhen me logjistikén.

7. Ndérmerr té gjitha veprimet e nevojshme lidhur me pranim/dorézimin e té
gjitha pasurive jofinanciare, té cilat jané proné e ZMNV-sé qé posedon stafi i
ZMNV-sé me rastin e largimit nga puna.



8. Kryen edhe detyra qé i parashtrohen nga Udhéheqési i Zyrés sé Administratés
né ményré té arsyeshme dhe pérgatité raportet javore té punés.

9. Raporton tek Udhéheqési i Zyrés pér Administraté, Buxhet dhe Financa.

Neni 11
Asistenti Ekzekutiv

. Bén menaxhimin e agjendés sé takimeve pér Koordinatorin e ZMNV-sé.

. Sipas kérkesés sé Koordinatorit t¢ ZMNV-sé mban kontakte té kufizuara me
institucionet vendore, organizatat geveritare, jogeveritare dhe homologe e té tjeré
té jashtém, né ményré qé té mbledhé dhe té shpérndajé informacion né lidhje me
céshtjet gé jané té réndésishme pér Koordinatorin e ZMNV-sé.

Kryen té gjitha detyrat administrative dhe té sekretarisé, shumézon materiale té
ndryshme, dérgon dhe té merr fakse, letra dhe dokumente té tjera té nevojshme,
éshté personi kryesor lidhés me Zyrén e Burimeve Njerézore, duke kérkuar
pérmbushjen e obligimeve dhe kérkon respektimin e procedurave té personelit
nga téré stafi i ZMNV-sé.

. Mban dosjet e téré stafit, éshté pérgjegjés pér librin e protokollit, sé bashku me
ruajtjen dhe arkivimin e shkresave.

. Merr pjesé né takimet e ZMNV-sé dhe konferenca té ndryshme, pér té cilat
pérgatité procesverbalet dhe raportet pér Koordinatorin e ZMNV-sé.

. Harton shkresa dhe dokumente té nevojshme pér Koordinatorin e ZMNV-sé¢ dhe

ruan konfidencialitetin e shkresave t&¢ ZMNV-sé.

. Sipas kérkesés sé Koordinatorit merr dhe shpérndané korrespondencén e
brendshme dhe té jashtme.



8. Kontrollon dhe siguron furnizimin e mjaftueshém me material shpenzues pér
Zyrén e Koordinatorit dhe éshté pérgjegijés pér sjellje korrekte me palé dhe staf, si
dhe kryen detyra té tjera administrative té nevojshme dhe qé ia cakton
Koordinatori i ZMNV-sé.

9. Raporton tek Koordinatori i ZMNV-sé.

Neni 12
Zyrtari pér Linjé Ndihmése

1. Zyrtarii Linjés Ndihmése ka pérgjegijésité si né vijim:

1.1.pérgjegjés pér funksionimin e linjés ndihmése 24/7 h dhe raporton drejtpérdrejt

tek Koordinatori i ZMNV-sg;
1.2.pranimin e informatave nga thirrési né linjén ndihmése;

1.3.regjistrimin e té gjitha thirrjet dhe informatat e pranuara nga thirrési;

1.4.ofrimin e informatave pér té ndihmuar né identifikimin e llojeve té ndryshme té
abuzimeve. Kjo informaté mund t'iu sigurohet personave té ndryshém, pérfshiré
por duke mos u kufizuar né viktimat e krimit, viktimat e supozuara apo

potenciale, mediave, organizatat ndérkombétare, OJQ-té dhe qytetarét
pérgjithési

1.5.dhénien e udhézimeve té nevojshme pér siguri té viktimés dhe viktimave

potenciale;

1.6.ofrimin e késhillave pér ekzistimin e shérbimeve né ZMNYV dhe institucioneve
tjera relevante. Personave gé telefonojné né linjéen ndihmése u japin informata

dhe numrat e nevojshém kontaktues pér ofrues té tjeré té shérbimeve;

1.7 referimin e thirrjes né Policiné e Kosovés pér ofrimin e ndihmés sé métutjeshme

kur personi kérkon ndihmé;

1.8.referimin e rastit do té pérfshijé té gjitha informatat e pranuara dhe sipas nevojés
té udhézojé edhe angazhimin e shérbimeve e tjera, si pér shembull ambulancés

dhe shérbimin e zjarrfikésve etj;



1.9.regjistrimin e té gjitha referimeve té béra né institucionet apo agjencité e tjera dhe

1.10. angazhimin né promovimin e linjés ndihmése dhe informimin dhe
sensibilizimin e publikut dhe institucioneve tjera lidhur me té drejtat e viktimave.

KAPITULLI III
STRUKTURA ORGANIZATIVE E ZYRAVE REGJIONALE

Neni 10
Zyrat regjionale

1. Zyrat regjionale té mbrojtésve té viktimave menaxhohen nga udhéheqésit regjionalé
dhe jané té vendosura né shtaté (7) regjionet, si né vijim:
1.1.Prishting;
1.2.Ferizaj;
1.3.Mitrovice;
1.4 Prizren;
1.5.Gjakové;
1.6.Pejé dhe
1.7.Gjilan.

2. Zyrat regjionale brenda Republikés sé Kosovés kané strukturén organizative si né
vijim:
2.1.Udhéheqési Regjional;
2.2.Mbroijtési i Viktimave/ pérfaqésuesi i autorizuar pér mbrojtje té viktimave;
2.3.Zyrtar Ligjor;
2.4.Zyrtari pér Transport.

Neni 11
Udhéheqési regjional

1. Udhé&heqgési regjional ka pérgjegijésité, si né vijim:

1.1.Pérfagésimin, funksionimin mbarévajtjen, dhe pérgjegjésiné e gjithé stafit té
zyrés regjionale pérkatése;

1.2.Koordinimin dhe mbikéqyrjen e punés sé mbrojtésve té viktimave/pérfaqésuesi i
autorizuar pér mbrojtje té viktimave dhe gjithé stafit né regjionin e tyre;

1.3.Pérfaqésimin e viktimave;
1.4.Koordinon dhe komunikon me Kryeprokurorin e Prokurorisé Themelore;

1.5.Koordinon dhe komunikon me njésitet pérkatése té Policisé sé¢ Kosovés né
kuadér té regjionit dhe akterét e tjeré varésisht nga rasti i referuar;

1.6.Hartimin e shkresave té ndryshme pér pérfagésim gjyqésor;

1.7.Shqyrtimin, analizimin dhe ndérmarrjen e veprimeve brenda afateve ligjore né
pérpilimin e shkresave né kontestet té ndryshme gjyqésor;

1.8.Kujdeset pér arkivimin, ruajtjen e léndéve dhe shkresave té léndés né ményré
fizike duke béré klasifikimin sipas viteve dhe llojeve té Iéndéve;

1.9.Koordinon aktivitetet vetédijésuese me publikun dhe akteré e tjeré institucional
lidhur me té drejtat e viktimave;

1.10. Vlerésimi i performancés pér secilin mbrojtés té viktimave dhe stafin e zyrave
regjionale béhet nga Udhéheqgési Regjional.

1.11. Udhéhegési Regjional i raporton Udhéheqgésit té Zyrave Regjionale né ZMNV.

Neni 12
Mbrojtési i viktimave/pérfaqésuesi i autorizuar pér mbrojtje té viktimave

. Mbrojtési i viktimave/pérfaqésuesi i autorizuar pér mbrojtje té viktimave ka
pérgjegjésité si né vijim:

1.1.Informon dhe késhillon viktimén me té drejtat e tij/saj, t&€ parapara me
legjislacionin aktual né fuqi;

1.2.Pérfagéson interesat e viktimés para organeve té drejtésisé né proceduré penale
né prokurori dhe gjykata né té gjitha nivelet né departamentin e pérgjithshém,
krime té rénda dhe departamentin pér té mitur, pérfshiré procedurén paraprake
dhe shqyrtimin gjygésor né pajtim me kushtet dhe rregullat e parapara me KPP-
né;

1.3.Harton dhe paraget kérkesén pér urdhér mbrojtje me pélgimin e viktimés,
pérfshiré edhe procedurat e mjetit juridik dhe pérfagéson viktimén né té gjitha
seancat pér kérkesén pér urdhér mbrojtje;

1.4.0fron ndihmé viktimave né plotésimin e deklaratés sé démit pér té
kérkuar démshpérblim nga i pandehuri né proceduré penale;

1.5.0fron ndihmé viktimave té krimeve t&é dhunshme né plotésimin dhe
parashtrimin e kérkesés pér kompensim nga shteti;

1.6.Vepron né emér té viktimés kur éshté e nevojshme dhe e pérshtatshme pér té
ndaluar shkeljen e té drejtave té viktimés dhe pér té kérkuar veprime qé
garantojné mbrojtjen e tij;

1.7.Bashképunon ngushté me prokurorin e rastit gjaté téré procedurés penale;

1.8.Njofton prokurorin mbi ekzistimin e urdhrit mbrojtés té vlefshém gjaté
procedurés penale;

1.9.1 propozon prokurorit té kérkojé nga gjykata shqiptimin e masés sé ndalimit pér
t'iu afruar vendit ose personit té caktuar né pajtim me dispozitat e Kodit t&é
Procedurés Penale, varésisht nga niveli i rrezikshmérisé;

1.10. Informon dhe sensibilizon institucionet shtetérore dhe publikun pér té
drejtat e viktimave;

1.11.1 pérgjigjet thirrjeve né telefonat kujdestar pér rastet 24/7 h pér té gjitha rastet
sipas mandatit.

1.12. Kujdeset pér ruajtjen e fshehtésisé zyrtare lidhur me léndét dhe informatat, té
cilat i béhen té ditura gjaté punés.

1.13. Kryen edhe detyra té tjera sipas legjislacionit né fuqi dhe akteve té tjera
nénligjore lidhur me mbrojtjen e viktimave, té cilat mund té kérkohen né ményré
té arsyeshme drejtpérdrejt nga Udhéheqgési Regjional;

1.14. Pérgatit raportet javore té punés dhe i pérfshin té gjitha veprimet e ndérmarra né
SEZMNV.

1.15. Mbrojtési i viktimave/pérfaqésuesi i autorizuar pér mbrojtje té viktimave i
raporton Udhéheqgésit Regjional.

Neni 13
Zyrtar Ligjor

1. Zyrtari Ligjor ka pérgjegjésité si né vijim:
1.1. Harton akte normative dhe akte té tjera juridike nga veprimtaria e
Mbrojtési i viktimave né bazé té procedurave té pércaktuara sipas
legjislacionit né fuqi.

1.2.  Kujdeset qé pérmbajtja dhe forma e akteve normative té jeté sa mé e sakté
dhe té jeté identike né dy gjuhét zyrtare.

1.3.  Bén hulumtime dhe analiza té informatave né temat e caktuara nga
mbikéqyrési dhe identifikon opsionet ose ¢éshtjet pér shqyrtim.

1.4. Sipas kérkesés dhe sipas udhézimeve té mbikéqyrésit jep opinione ligjore
dhe bén hartimin e projektmarréveshjeve, projektvendimeve dhe

projektakteve té tjera.

1.5. Bashképunon dhe komunikon me njésité organizative t&¢ ZMNV-sé pér
aktivitetet qé ndérlidhen me fushén e legjislacionit.

1.6. Ndihmon né zbatimin e vendimeve dhe rregulloreve t¢ ZMNV-s¢, pérmes
dhénies s¢ mendimeve profesionale dhe késhillave juridike dhe

1.

1.7.  Kryen puné té tjera té caktuara nga mbikéqyrési.

1.8.  Zyrtari Ligjor i raporton Udhéheqgésit Regjional.

Neni 14
Zyrtari pér Transport

Zyrtari pér Transport ka pérgjegjésité si né vijim:
1.1.Siguron funksionimin e pérditshém té automjeteve t& ZMNYV;

1.2 Kontrollon, mirémban dhe servison automjetet zyrtare té transportit dhe
koordinon shfrytézimin e automjeteve pér nevoja té zyrtaréve;

1.3.Realizon dhe pérgatité shfrytézimin e automjeteve pér nevoja té personelit;

1.4.Béné regjistrimin e t€ dhénave pér transport dhe automjete zyrtare né sistemin
elektronik té menaxhimit té veturave dhe ruan dokumentacionet pérkatése;

1.5.Kujdeset qé shérbimet e transportit té jené té koordinuara miré dhe automjetet té
shfrytézohen né harmoni me aktet ligjore dhe nénligjore né fuqi;

1.6.Zyrtari pér Transport i raporton Udhéheqgésit té Zyrés Regjionale.

1.7.0fron shérbime té vozitjes dhe té transportit pér personelin e institucionit 24/7 h,
lidhur me kryerjen e punéve zyrtare sipas kérkesave dhe nevojave;

1.8. Kryen shérbimet e rregullta té mirémbajtjes ndaj automjetit zyrtar, duke u
kujdesur dhe kontrolluar automjetin pér derivate, vaj, ujé, antifriz, goma dhe
funksionalitetin e automjetit né ¢do piképamje;

1.9.Mbané evidencén e porosive té punés dhe evidencén pér servisim té automjetit,
adreson kérkesat pér servisim dhe mirémbajtje té automjetit pérmes udhéheqésit
regjional dhe Udhéheqgésit pér Administraté, Buxhet dhe Financa te Udhéheqgési i
Zyrés sé Transportit né SKPK.

1.10. Mbané evidencén dhe pérgatité raporte pér kilometra té kaluara né baza
mujore, pér automjet zyrtar;

1.11. Regjistron faturat pér shérbimet e kryera té transportit dhe i paraqet pér
proceduré té pagesés sé métejshme;

1.12. Ndihmon zyrtarét dhe kujdeset pér ¢éshtjen e nevojave té tyre pér transport;

1.13. Pérgjegjés né respektimin e orarit té punés, pér pérdorim té automjetit dhe
respektim té Kodit té Etikés pér Stafin Mbéshtetés t&€ ZMNV-s€, Kodin e SHC-sé

punésuarve;
1.14. Kryen detyra té tjera, té caktuara nga udhéheqési regjional.

1.15. Raporton tek Udhéhegési Regjional.

KAPITULLI IV

Neni 15
Caktimi i rasteve

1. Rastet i caktohen mbrojtésve té viktimave sipas rajonit, né té cilén ka ndodhur
vepra.

2. Kurdo gé éshté e mundshme, rasti i caktohet mbrojtésit té viktimave, i cili
fillimisht ka asistuar né até rast.

3. Neése rasti kérkon ndihmé té menjéhershme nga mbrojtési i viktimave, ai rast
mund t'i caktohet mbrojtésit té viktimave gqé éshté kujdestar.

Neni 16
Pérjashtimi nga rasti

1. Neé rastet kur mbrojtési i viktimave e ka njé rast té hapur, pérfaqésimi i
viktimés né rastin e ri duhet té béhet nga mbrojtési i viktimave, i cili éshté
caktuar pér rastin e hapur.

2. Neé rastet kur mbrojtési éshté i rrezikuar apo i kércénuar nga kryesi, atéheré

menaxhmenti i ZMNV-sé shqyrton nevojén pér caktimin e njé mbrojtési té
viktimave nga regjioni tjetér.

3. Né rastet kur viktima kérkon té pérfagésohet nga mbrojtési i njéjté si mé paré,
atéheré Udhéheqési mund té vendosé pér aprovimin apo refuzimin e
kérkesés.

4. Udhéhegési éshté pérgjegjés pér monitorimin e ngarkesés me puné té secilit
mbrojtés té viktimave dhe pér rregullimin e rrotacionit té caktimit té rasteve
pér té siguruar shpérndarje té barabarté té punés ndérmjet mbrojtésve.

Neni 17
Delegimi i rasteve

1. Kur njé zyré regjionale ka mungesé té burimeve té nevojshme njerézore, atéheré
Zyra gendrore bén delegimin e mbrojtésve té viktimave nga njé regjion tjetér,
atéheré kur éshté e mundshme.

2. Rastet duhet té delegohen nga njé zyré regjionale né tjetrén nése viktima ka
ndérruar vendgéndrimin.

Neni 18
Konflikti i interesit

. Zyrtarét e ZMNV-sé kané pérgjegjési qé t'i shmangen ¢do konflikti t¢ mundshém té
interesit, i cili ndikon, mund té ndikojé ose duket se ndikon né kryerjen me
paanshmeéri dhe objektivitet té detyrave té tyre zyrtare.

. Zyrtarét e ZMNV-sé kané pérgjegjési qé t'i shmangen veprimeve té ndaluara pér
zyrtaré té paraparé me Ligjin pér parandalimin e konfliktit té interesit né ushtrimin e
funksionit publik.

Neni 19
Ankesat ndaj shérbimeve té Zyrés pér Mbrojtje dhe Ndihmé Viktimave

. Né rastet kur viktima éshté e pakénaqur me shérbimet dhe pérfagésimin né Zyrat
Regjionale, ankesa mund té parashtrohet tek Udhéheqgési Regjional.

. Né rast té pakénagésisé ndaj Udhéheqgésit Regjional, ankesa mund té parashtrohet
né Zyrén Qendrore t& ZMNV-sé.

Neni 20
Mbrojtja

Mbrojtésit kané té drejté qé nga Késhilli té kérkojné masa té vecanta mbrojtése
pér veten dhe familjarét e tyre atéheré kur kércénimi pér jetén e tij apo té njé
anétari té familjes vjen si rezultat i ushtrimit té funksionit té mbrojtésit t&
viktimave apo buron nga ai.

Cdo rast i kércénimit ndaj mbrojtésit té viktimave duhet raportuar né pajtim me
procedurat e pércaktuara nga Késhilli Prokurorial i Kosovés.

Neni 21
Trajnimi i mbrojtésve té viktimave

Mbrojtésit e viktimave jané pérgjegjés qé té kené njohuri té miré té ligjeve dhe
duhet té marrin pjesé né trajnime dhe punétori té ndryshme lidhur me
legjislacionin vendor dhe ndérkombétar né fushén e mbrojtjes sé té drejtave té
viktimave.

Mbrojtésit e viktimave dhe stafi i ZMNV-sé duhet té vijojné trajnime pér
trajtimin e viktimave té krimit né sistemin e drejtésisé.

Mbrojtésit e viktimave duhet t&é marrin trajnime té specializuara lidhur me qasjen
né gendér viktimén dhe hetimin e ndjekjen bazuar né informimin mbi traumén.

Mbrojtésit e viktimave duhet té marrin pjesé né trajnime té specializuara mbi
dhunén né familje, dhunés ndaj gruas, trafikimin e njerézve, krimet kundér
integritetit seksual dhe abuzimin e fémijéve.

Mbrojtésit e viktimave duhet té vijojné trajnime te vazhdueshme, né kuadér té
trajnimeve té ofruara nga Akademia e Drejtésisé s¢ Kosovés.

Koordinatori i ZMNV-sé sé bashku me Udhéhegésin e Zyrave Regjionale bén

vlerésimin e nevojave, koordinon dhe planifikon vijueshmériné e stafit né
trajnime pérkatése.

Neni 22
Vlerésimi i pérformancés

1. Me rastin e vlerésimit té performancés sé udhéheqgésve regjionalé, mbrojtésit té
viktimave, Udhéheqési i Zyrave Regjionale mund té kérkojé té dhéna nga
kryeprokurori i regjionit pérkatés dhe rrjetit punues mbi punén e mbrojtésit té
viktimave gé punon né até regjion.

Neni 23
Mandati i Koordinatorit dhe udhéheqésve té zyrave

Mandati i Koordinatorit dhe udhéheqgésve té zyrave éshté katér (4) vjecar me
mundési té riemérimit edhe pér njé mandat tjetér.

Neni 24
Buxheti i ZMNV-sé

1. Zyra pér Mbrojtje dhe Ndihmé Viktimave ka buxhetin e vecanté dhe éshté e
pavarur né administrim.
Neni 25
Pérgjegjésia disiplinore
1. Veprimet disiplinore té mbrojtésve té viktimave dhe stafit t¢ ZMNV-sé i
raportohen Komisionit Disiplinor té Késhillit Prokurorial nga ana e

Koordinatorit t&¢ ZMNV-sé.

2. Pérgjegjésia disiplinore pér stafin e ZMNV-sé rregullohet me rregullore té
vecanté.

KAPITULLI V
DISPOZITAT KALIMTARE DHE PERFUNDIMTARE

Neni 26
Organogrami

Organogrami i ZMNV-sé pasqyron strukturén dhe organizimin e Zyrés pér Mbrojtje
dhe Ndihmé Viktimave dhe éshté pjesé integrale e késaj rregulloreje té paraqitur né
Shtojcén 1.

Neni 27
Shfuqizimi

Me hyrjen né fuqi té késaj rregulloreje shfuqizohet Rregullorja mbi Mandatin,
Strukturén dhe Funksionimin e Zyrés pér Mbrojtje dhe Ndihmé Viktimave e vitit 2013.

Neni 28
Hyrja né fuqi

Kjo rregullore hyn né fuqi ditén e miratimit nga Késhilli Prokurorial i Kosovés.

Prishting, mé 2024

Ardian Hajdaraj

Kryesues i Késhillit Prokurorial t&é Kosovés

